
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শেষ প্রশ্ন কাঁঁপে



ঘাসের পাতার চোখে শিশিরের জল 

অশ্রুর আবেগে প্লাবনের পতাকা নাড়ে

চন্দ্র সূর্য তারাদের কবরের নীচে ঠাঁঁই আজ
 ঠোকাঠুকি হাড়ে হাড়ে 

অনেক আঁধার বিস্ফারিত চোখ মেলে

মুঠোমুঠো দ্যুতি ছোঁঁড়ে পৃথিবীর গায়ে 

চোখের কোটর থেকে উঠে আসা
 আলোর কঙ্কাল 

অরণ্যের এঁঁদোগলি ঠেলে

নিঃসঙ্গ সাপের মতো

চলেছে বাঁঁকানো পথে
 ক্লান্তিভারানত পায়ে


স্থবির চিন্তার
 আড়ষ্ট আবেগ
 রন্ধ্রখোঁঁজা উকুনের মতো
 মিশকালো চুলের শিবিরে 
 থোকাথোকা নড়ে 

শেষ প্রশ্ন আজ কেঁপে ওঠে
 শঙ্কিত বিদ্যুতের মতো
 থরে থরে
 জ্জসতি মেঘের পাহাড়ে।





ছিচল্লিশ

